
1. Անհրաժեշտությունը

Հայաստանի Հանրապետության կառավարության 2004 թվականի մայիսի 20-ի N 933-Ն որոշման մեջ առաջարկվող փոփոխությունը և լրացումները պայմանավորված են <<Համայնքային ծառայության մասին>> Հայաստանի Հանրապետության օրենքի 12-րդ հոդվածի 1-ին մասի «դ» կետի կատարումն ապահովելու համար անհրաժեշտ տեղեկատվությունը տեղական ինքնակառավարման մարմիններին սահմանված կարգով տրամադրելու անհրաժեշտությամբ:

 2. Ընթացիկ իրավիճակը և խնդիրները

<<Համայնքային ծառայության մասին>> Հայաստանի Հանրապետության օրենքի 12-րդ հոդվածի համաձայն համայնքային ծառայության պաշտոն զբաղեցնելու իրավունք չունի այն անձը, որը դատապարտվել է հանցագործության համար, և դատվածությունը սահմանված կարգով հանված կամ մարված չէ:                     Հայաստանի Հանրապետության տարածքային կառավարման նախարարի 2006 թվականի օգոստոսի 29-ի N 13-Ն հրամանով հաստատված <<Համայնքային ծառայության թափուր պաշտոն զբաղեցնելու համար մրցույթ անցկացնելու կարգ>>-ի 15-րդ կետի համաձայն մրցույթին մասնակցելու համար դիմած անձանց դատվածության վերաբերյալ տեղեկատվություն ստանալու համար համայնքի  ղեկավարի աշխատակազմը հարցում է կատարում ոստիկանության մարմիններ: Մրցույթին մասնակցելու համար դիմած անձանց դատվածության վերաբերյալ տեղեկատվություն ստանալու համանման գործընթաց է նկարագրված նաև Հայաստանի Հանրապետության քաղաքացիական ծառայության խորհրդի 2002 թվականի հունիսի 13-ի N 17-Ն որոշմամբ սահմանված «Քաղաքացիական ծառայության թափուր պաշտոն զբաղեցնելու համար մրցույթ անցկացնելու կարգ»-ի 15-րդ կետի «դ.2» ենթակետով, մինչդեռ  Հայաստանի Հանրապետության կառավարության 2004 թվականի մայիսի 20-ի N 933-Ն որոշման 19-րդ կետում ներկայացված օպերատիվ տեղեկատու քարտադարանից օգտվելու իրավունք ունեցող մարմինների կազմում տեղական ինքնակառավարման մարմինները նախատեսված չեն:
3. Տվյալ բնագավառում իրականացվող քաղաքականությունը
Ներկայացված նախագիծը տվյալ բնագավառում իրականացվող քաղաքականության փոփոխություն չի նախատեսում:

4.  Կարգավորման նպատակը և բնույթը

Ներկայացված որոշման նախագծի ընդունմամբ կհստակեցվեն համայնքային ծառայության թափուր պաշտոն զբաղեցնելու համար դիմած անձանց դատվածության վերաբերյալ տեղեկատվություն ստանալու հետ կապված հարաբերությունները: 
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման նախարարության աշխատակազմի համայնքային ծառայության հարցերի վարչության կողմից:
6. Ակնկալվող արդյունքը

Որոշման նախագծի ընդունմամբ կապահովվի «Համայնքային ծառայության մասին» ՀՀ օրենքի 12-րդ հոդվածի 1-ին մասի «դ» կետի կատարումն ապահովելու նպատակով   անհրաժեշտ տեղեկատվության սահմանված կարգով ստացումը: 
ՀՀ տարածքային կառավարման նախարարի առաջին տեղակալ 

Վաչե Տերտերյան
